
Verndarvængur

Angi hvílir undir sæng
ennið skreytir lokkur.
Breiddu yfir verndarvæng
vertu, Guð, með okkur,
þegar syrtir sálu í
svo að betur megum
vernda börnin, brosmild hlý
það besta sem við eigum.

Nú opna ég óðum gluggann minn
engli blíðum hleypi inn.

Húsið sveipast helgum frið
héluð borgin sofnar.
Á kerti núna kveikjum við
kvöldsins birta dofnar.
Senn er komin niðdimm nótt
næðir rok um hjarnið.
Engill flýgur ofur hljótt
yfir litla barnið.

Nú opna ég óðum gluggann minn
engli blíðum hleypi inn.

Gerður Kristný



Signum

Cum decore, cum amore,
cum splendore, cum ardore,
cum vigore, cum calore,
voce cantate melodica.
Gaudia mirifica
magnificate in musica.

.



Ave verum corpus

Ave verum corpus,
natum ex Maria virgine,
vere passum, immolatum
in cruce pro homine.

Cujus latus perforatum
vero fluxit sanguine,
esto nobis praegustatum
morƟs in examine

O clemens, o pie,
o dulcis Jesu,
fili Mariae.

.



Cantate Domino

Cantate Domino.
Canticum novum.
Laus ejus in Ecclesia sanctorum.



Ísland, farsælda frón

Ísland, farsælda frón
og hagsælda hrímhvíta móðir,
hvar er þín fornaldar frægð,
frelsið og manndáðin best?

Landið var fagurt og frítt
og fannhvítir jöklanna tindar,
himinninn heiður og blár,
hafið var skínandi bjart.

Jónas Hallgrímsson



Hjá lygnri móðu

Hjá lygnri móðu í geislaglóð
við græna kofann,
hann sá hvar hún stóð hið fríða fljóð
fráhnept að ofan.
Mitt er þitt og hjá mér áttu heima,
víst skaltu öllum veraldarsorgum gleyma.

Á hann leit hún æskuteitu
auga forðum,
það var kvöld í sveit og hún kvaddi hann veit ég
kærleiksorðum.
Mitt er þitt og hjá mér áttu heima,
víst skaltu öllum veraldarsorgum gleyma.

Innst í hjarta augað bjarta
og orðið góða
hann geymir sem skart uns grafarhúm svart
mun gestum bjóða.
Mitt er þitt og hjá mér áttu heima,
víst skaltu öllum veraldarsorgum gleyma.

Halldór Kiljan Laxness



Heyr himna smiður

Heyr, himna smiður,
hvers skáldið biður,
komi mjúk til mín
miskunnin þín.
Því heit eg á þig,
þú hefur skaptan mig,
ég er þrællinn þinn,
þú ert Drottinn minn.

Guð, heit eg á þig,
að græðir mig,
minnst, mildingur, mín,
mest þurfum þín.
Ryð þú, röðla gramur,
ríklyndur og framur,
hölds hverri sorg
úr hjartaborg.

Gæt, mildingur, mín,
mest þurfum þín
helzt hverja stund
á hölda grund.
Set, meyjar mögur,
máls efni fögur,
öll er hjálp af þér,
í hjarta mér.

Kolbeinn Tumason



Máríuvers

Máríá, mild og há,
móðir Guðs á jörð.
Helga þér, viljum vér
vora þakkargjörð.

Yl og trú andar þú
um hinn kalda svörð.
Máríá, mild og há,
móðir Guðs á jörð.

Davíð Stefánsson



Sumardans

Þú syngur og dansar við sólroðans glóð,
það sindrar í augum þrá.
Og birtan sem leikur um lokkanna flóð,
hún lýsir upp fagra brá.
Og tónlistin seiðir fram dulúðgan dans,
þá dillar sér glaðlegur ungmeyjarfans.
Í nótt muntu ganga um nýlagða slóð
og njóta og elska' og dá.

Í nótt muntu dansa í nótt muntu sjá,
hve náttúran spinnur vef.
Og máninn á himninum mænir þig á.
Það marar í vatni sef.
Í nótt skaltu lifa því nóttin er þín,
og náttfallið breiðir á jörðina lín.
En dagur fer síðan um dagmál á stjá,
þá dofna þín léttu skref.

Eiríkur Grímsson



Vegbúinn

Þú færð aldrei' að gleyma
þegar ferðu á stjá
þú átt hvergi heima
nema veginum á.

Með angur í hjarta
og dirfskunnar móð
þú ferð þína eigin
ótroðnu slóð.

Vegbúi, sestu mér hjá,
segðu mér sögur,
já segðu mér frá,
þú áttir von,
nú er vonin farin á brott
flogin í veg.

Eitt er að dreyma
og annað að þrá.
þú vaknar að morgni
veginum á.

Kristján Kristjánsson



Á Sprengisandi

Ríðum, ríðum, rekum yfir sandinn,
rennur sól á bak við Arnarfell.
Hér á reiki' er margur óhreinn andinn
úr því fer að skyggja á jökulsvell.
:,:Drottinn leiði drösulinn minn,
drjúgur verður síðasti áfanginn.:,:

Þei þei, þei þei, þaut í holti tófa,
þurran vill hún blóði væta góm,
eða líka einhver var að hóa
undarlega digrum karlaróm.
:,:Útilegumenn í Ódáðahraun
eru kannski' að smala fé á laun.:,:

Ríðum, ríðum, rekum yfir sandinn,
rökkrið er að síga' á Herðubreið.
Álfadrotting er að beisla gandinn,
ekki' er gott að verða' á hennar leið.
:,:Vænsta klárinn vildi' ég gefa til
að vera kominn ofan í Kiðagil.:,:

Grímur Thomsen



When I'm Sixty Four

When I get older losing my hair,
many years from now,
will you still be sending me a valentine,
birthday greetings, bottle of wine?

If I'd been out till quarter to three,
would you lock the door?
Will you still need me, will you still feed me,
When I'm sixty-four?

You'll be older, too.
And if you say the word,
I could stay with you.

I could be handy, mending a fuse
when your lights have gone.
I can knit a sweater by the fireside,
Sunday morning go for a ride.

Doing the garden, digging the weeds,
Who could ask for more?
Will you still need me, will you still feed me,
When I'm sixty-four?

Every summer we can rent a cottage in the Isle of Wight,
if it's not too dear. We shall scrimp and save.
Ah, grandchildren on your knee,
Vera, Chuck and Dave.



Send me a postcard, drop me a line,
stating point of view.
Indicate precisely what you mean to say,
Yours sincerely, wasting away.

Give me your answer, fill in a form
Mine for evermore.
Will you still need me, will you still feed me,
When I'm sixty-four?

John Lennon / Paul McCartney



Dans og drikk

Sópran - Alt:

Dans, dans med oss,
for ung er ennå dagen.
Gledens beger er ei ennå tömt.
Så lenge vi har vin,
så lenge dansen går,
så er vi glad,
så lenge er vi glade.

Tenór - Bassi:

Dans, drik, dans og drik,
for ung er ennå dagen.
Gledens beger, gledens beger ei er tömt.
Vin, vin, vin, vin, vin,
så lenge dansen, dansen går,
så er vi glad,
så lenge er vi glade.

.



Smávinir fagrir
Smávinir fagrir foldarskart,
fífill í haga, rauð og blá
brekkusóley við mættum margt
muna hvert öðru að segja frá

Faðir og vinur alls sem er
annastu þennan græna reit
Blessaðu, faðir, blómin hér,
blessaðu þau í hverri sveit

Vesalings sóley sérðu mig?
Sofðu nú vært og byrgðu þig,
hægur er dúr á daggar nótt
dreymi þig ljósið, sofðu rótt.

Jónas Hallgrímsson



Húrrakórinn 

Húrra!  Húrra ! 
já lífið er leikur og  
leikur er kveikur  
að lukku tralla la  
 
Húrra!  Húrra ! 
það má ekki missast  
að kætast og kyssast  
húrra og tralla la  
 
Ert þú, ert þú, ei til í tuskið? Jú!  
Því ei skal leyna'  
að lífið eina'  
er líf á líðandi stund  
og nóttin brennur  
njótum hennar létt í lund. 
 

. 



Þakkarstef 

:: Skál, skál, skál! 
Við boðið þökkum þér. :: 
 
Hollt er vini heim að sækja,  
hefja gleði mál. 
Vináttuna viljum rækja,  
vinir, segjum skál. 
 
:: Skál, skál, skál! 
Við þökkum þetta boð. :: 
 
:: Lifðu svo lengi og vel! :: 
 
Húrra!, Húrra!, Húrra!   

Bjarni Stefán Konráðsson 


